HUMIDAL DA FROUXEIRA: VITIMA DA
NEGLIXENCIA DA ADMINISTRACION

Galiza é o territorio ibérico que maior
numero de humidais posue. Neles
consérvase unha elevada diversidade de
medios ecoloxicos e especies de flora e
fauna silvestres, moitos dos cales son
exclusivos destes ecosistemas. De todos é
sabido, ainda que a Administracion o
esquece, que os humidais exercen ade-
mais multiples funciéns no noso castiga-
do medio en relacion coa dispofibilidade
e autodepuracion da auga, a mitigacion
dos efectos adversos das riadas ou o
secuestro a longo prazo de grandes can-
tidades de CO, atmosférico.

0 estado de conservacion dos humi-
dais galegos € claramente mellorabel.
Ano tras ano, pérdense ou destruense
humidais en Galiza, co beneplacito,
cando non, co apoio econdmico, dunha
administracion que se amosa incapaz de
promover a conservacion e o uso sostibel
destes ecosistemas e de cumprir e facer
cumprir a normativa ambiental. A apatia
da administracion autonomica polos
humidais queda patente cando dos mais
de 1.100 humidais galegos inventariados,
so 5 estan incluidos no Listado de Humi-
dais de Importancia Internacional (Ram-
sar). Nos ultimos 18 anos, e & diferenza
doutras Comunidades Auténomas, en
Galiza non se incorporou ningln novo
humidal a lista Ramsar, cando aqui exis-
ten enclaves que superan claramente os
criterios establecidos para iso. A adminis-
tracion prefire esquecer a suas obrigas e
facilitar o desenvolvemento de proxectos
espurios nos nosos humidais.

O HUMIDAL DA FROUXEIRA

0 humidal da Frouxeira en Valdovifio
sufriu, na sua recente historia, lamenta-
beis actuacions a pesar de posuir 6 figu-
ras legais de proteccion como espazo
natural e formar parte da Rede Interna-
cional de Humidais Ramsar, da Rede
Natura 2000 e da Rede de Espazos
Naturais Protexidos de Galiza. Nin os
valores ambientais, nin as funcions
ecoloxicas, nin as figuras de proteccion,
son tidas en conta polos responsabeis
encargados da sua proteccion, cuxo
facer ano tras ano, supuxo unha conti-

Reducion da superficie protexida do Ramsar de Valdviiio en 250 ha.

nua degradacion do humidal e do siste-
ma dunar que o engloba.

E unha das escasas lagoas costeiras
que persisten en Galiza. Estes medios
sufriron historicamente unha continua
degradacion, a extraccion de aridos, a
sua transformacion en terreos agricolas,
a especulacion urbanistica ou en perio-
dos mais recentes os efectos negativos de
distintas actuacions orientadas a facilitar
un uso turistico das praias con proxectos
publicos designados eufemisticamente
como de “Restauracion”.

Con difieiro publico, na década dos
oitenta, construiuse na Frouxeira un
paseo maritimo e un aparcadoiro que
tiveron consecuencias moi negativas
sobre a conservacion do sistema dunar e
da lagoa, propiciando un desenvolve-
mento urbanistico totalmente incontro-
lado. Anos mais tarde, e co espazo inte-
grado dentro da Rede Natura 2000,
credronse novos aparcadoiros € zonas
axardinadas no sistema dunar, asi como
unha mesta rede de pasarelas que alteran
a dinamica e evolucion do sistema dunar.

Mentres, os vehiculos sequen circulando
e estacionandose en moitas areas do
humidal sobre habitats protexidos ou
sobre enclaves de especies protexidas.

Entre as actuacions mais vergofientas
acontecidas na Frouxeira resalta a modi-
ficacion dos limites do espazo Ramsar da
“Lagoa e Areal de Valdovifio" en 2006,
que supuxo a reducion da area protexida
en 250 Ha. A modificacion fixose coa
Unica intencion de facilitar un desenvol-
vemento urbanistico irracional. Estamos
ante un dos maiores desastres urbanisti-
cos de Galiza, sobre o cal a Xunta non
quixo dar ningun tipo de explicacion.

ADEGA denunciou ante a Fiscalia de
Medio Ambiente e ante distintos organis-
mos a alteracion dos limites deste Ram-
sar establecidos en 1993 e ten solicitado
que se consideren nulas a todos os efec-
tos estas modificacions ao carecer de
xustificacion legal e responder unica-
mente a intereses espurios.

0 desleixo da Administracién queda
ademais de manifesto pola falta de con-
trol na tenza e uso de municion de

Bulldozers alterando a barreira de area dias antes de romper por ese punto

chumbo nos limites do humidal, onde
segue empregandose a pesar de ser un
refuxio de caza e cando a normativa
estatal o prohibe nos humidais protexi-
dos.

Moitos destes factores negativos son
comuns noutros humidais galegos. Pero a
maiores, a lagoa da Frouxeira diferéncia-
se doutros por manter até os nosos dias
practicas de sangrado e desecamento da
sta lamina de auga, derivadas e inspira-
das na funesta lexislacion da Ditadura de
Primo de Rivera, a cofiecida como Lei
Cambo. Estas normativas, que propicia-
ban practicas para a conversion das lago-
as e outros tipos de humidais en terreos
agricolas, co tempo, mantivéronse na
Frouxeira, co fin de facilitar a urbaniza-
cion dos territorios contiguos ao medio
acuatico.

A Lei 42/2007 do Patrimonio Natural
e da Biodiversidade traspon de forma
total e efectiva as directivas europeas
que fundamentan a Rede Natura 2000.
Malia a promulgacion desta, a Xunta de
Galiza mantivo unha xestion dos humi-
dais @ marxe dos obxectivos e procede-
mentos que recolle a normativa estatal.
Na Frouxeira este comportamento deri-
vou, en anos consecutivos, na autoriza-
cion do sangrado da lagoa, coa finalida-
de de evitar que a enchente ordinaria da
lagoa mergullase o paseo maritimo e os
accesos das edificacions que se construi-
ron en zonas de inundacion natural. Estas
actuacions foron autorizadas pola Direc-
cion Xeral de Conservacion da Natureza
(DXCN) sen considerar os procedementos
que a Lei 42/2007 establece.

Rotura da barreira de area no mesmo punto onde os bulldozers traballaron

incesantemente e baleirado da lagoa (30/01/2012).

Como consecuencia da apertura arti-
ficial efectuada en decembro do 2009,
alterouse de forma moi grave o réxime
hidroldxico do humidal. A lagoa mantivo-
se con condicions andémalas mais de 20
meses. Neste longo periodo, a maior
parte da lagoa quedou sen auga. Mentres
que nas areas onde persistia unha minus-
cula lamina de auga, establecianse con-
dicions fortemente limitadoras para a
vida da maior parte dos organismos
acuaticos.

Ante esta situacion, ADEGA, entre
outros motivos, interpuxo unha denuncia
ante a Fiscalia de Medio Ambiente no
ano 2010, por vulnerar a lei e non terse
realizada unha avaliacion previa dos
efectos que ia ter o baleirado artificial
sobre o espazo protexido e sobre os seus
habitats e especies. En todo este longo
periodo no que a lagoa estivo practica-
mente sen auga, a Direccion Xeral de
Conservacion da Natureza (DXCN) non
realizou ningunha actuacion que puidese
minimizar os efectos negativos xerados
pola apertura.

En agosto do 2011 produciuse o
peche natural da barreira costeira, o que
levou coa chegada das chuvias, € como
era previsibel, a que a lagoa ocupase as
suas zonas naturais de inundacion,
cubrindo o mal desefiado paseo mariti-
mo. Debido & presion exercida polos pro-
pietarios das vivendas, a DXCN instalou,
en xaneiro do 2012, unha barreira de
sacos de area co fin de eliminar a auga
do paseo maritimo mediante bombeo
forzado. A vez, abrironse varias pistas
para darlle saida as vivendas sen ter que
discorrer polo paseo maritimo. A pronti-
tude e o valor econémico destas actua-
cions, non previstas nas competencias da

DXCN que por lei veiien determinadas,
contrastan coa pasividade e a neglixencia
deste organismo para cumprir tamén
coas obrigacions referentes a conserva-
cion do humidal.

O elevado custo das actuacions de
bombeo, levaron @ Administracion a ini-
ciar o 25 de xaneiro deste ano unha
actuacion de apertura "controlada” da
lagoa. O cambio de opinion resulta con-
traditorio cando o propio Conselleiro de
Medio Rural a través dun comunicado
oficial (30/12/2011), indicaba: “Os proce-
sos abertos na UE polas denuncias de
colectivos ambientalistas paralizan cal-
quera intervencion para o seu baleirado
artificial”. E ademais sen ter en conta ao
Parlamento Galego que en 2010 adoptou,
por unanimidade de todos os grupos poli-
ticos, un acordo no que se instaba a
Xunta a buscar unha xestion racional e
coherente cos obxectivos de conserva-
cion do humidal, e non autorizar, con
caracter cautelar, novas aperturas da
lagoa.

O mencionado cambio de opinion e
as suas consecuencias sobre o humidal
da Frouxeira dificilmente se axustan aos
procedementos establecidos pola Lei
422007, mais ainda cando non se ache-
garon nin proxecto publico, nin informes
cientifico-técnicos, nin plan de xestion
que xustificasen e avaliasen ambiental-
mente as medidas propostas.

0 25 de xaneiro a empresa Tragsa
comezou as obras para este desaugadoi-
ro artificial da lagoa, construindo unha
grande canle con maquinaria pesada que
afectou a base da barreira de area. Men-
tres, desde a zona de praia, 3 bullddzers
empurraban area dende a praia baixa ao
cumio da barreira natural. Ambas as duas



X. A. Mu#iz

X. A. Mudiz

X. A. Mufiz

Maquinaria pesada traballando no humidal

Lagoa da Frouxeira case seca tras o baleirado
da lagoa (10/03/2012).

actuacions non resultan coherentes para
asegurar a estabilidade dunha barreira
natural de area. Os efectos negativos de
bulldézers e retroescavadoras sobre a
barreira de area vironse aos cincos dias
de iniciar as obras cando a barreira rom-
peu, xusto onde estiveron a traballar e
circulando de forma continua os bulldé-
zers.

Tras a rotura da barreira produciuse
un baleirado enérxico da lagoa que xerou
unhas condicions catastroficas para moi-
tos organismos acuaticos, aparecendo
mortos, en grandes cantidades, peixes,
crustaceos, poliquetos,.. e especies de
flora como Potamogeton e Ruppia, que
quedaron descubertas coa retirada das
augas. A Administracion incumpriu de
novo en 2012, e como acontecera en
2009, o Decreto 127/2008 de humidais
de Galiza e a Lei 42/2007, ao provocar
unha alteracion hidroloxica do humidal e
executar obras de baleirado sen xustifi-
cacion ambiental e sen un procedemento
de avaliacion das suas repercusions.

Transcorrido o tempo, e a diferenza
do que acontece noutras lagoas costeiras
de Galiza (San Pedro de Muro, Xufo,
Donifios, Traba, Vixan,... que tefien auga)
a lagoa de A Frouxeira atopase, a dia de
hoxe, case seca. As condicidns actuais
evidencian unha nova etapa de altera-
cion do ciclo hidroléxico que previsibel-
mente se prolongue no tempo.

A situacion creada na Frouxeira € un
exemplo do pouco interese e da incom-
petencia dos poderes publicos na protec-
cion do medio natural. A modificacion
irregular dos limites do Ramsar de Valdo-

vifilo, sen unha minima explicacién; o
crecemento urbanistico andmalo e des-
controlado en terreos considerados, no
momento do inicio da construcion, como
"Humidal de importancia internacional”;
ou a realizacion dun paseo “mergullabel”
nas augas da lagoa, son mostra do des-
control ambiental e territorial que de
forma endémica padece o noso pais.

A actuacion desenvolvida polas
Administracions para tratar de controlar
supostamente o nivel de inundacién da
lagoa ¢ outro exemplo da chapuza politi-
co-administrativa que observamos a dia-
rio en temas ambientais. Os bulldézer e
maquinas transitaron pola barreira e a
praia sen ningun tipo de control e modi-
ficouse sen criterio o perfil da praia,
actuando en concreto na zona mais fra-
xil da barreira. Todas estas accions provo-
caron un dano na barreira que rematou
cedendo e abrindo de forma violenta.

As consecuencias inmediatas desta
apertura son doadamente visibeis. Cau-
sou a morte xeneralizada da fauna e flora
acuatica. A auga mantén unha cor leito-
sa e turbia, e o seu nivel volve situarse en
condicions anomalas en relacion coa
configuracion espacial dos habitats e o
seu funcionamento ecoldxico. A manipu-
lacion sen sentido deste humidal vulnera
a normativa ambiental que defende a
proteccion de habitats, especies e proce-
sos naturais. E dificil valorar as conse-
cuencias a medio ou longo prazo desta
apertura, que quedara marcada na
lamentabel historia deste humidal.

* Xosé Antdn Muiiiz € membro de
ADEGA-Ferrolterra.

